
Benetan. Prentsa-oharra

Ebazteko Batzorde Bakarrak (EBB) % 17,34raino jaitsi du eta Espainiako eta Europako
finantza-sistemako txikienetakoa da

Kutxabankek betetzen ditu MREL eskakizunak

e Bankuaren finantzaketa-planarekin bat dator; irailean, MREL mailak eskatutako
atalaseen gainetik zeuden: % 23,8

e EBAren arabera kaudimen handieneko bankua da (% 18,21eko CET1 fully loaded),
eta sektorean posizio onena zuen eraginkortasunaren (% 35,97), palanka-
efektuaren (% 8,06) eta berandutzaren (% 1,33) ratioetan

2024ko abenduaren 18an. Kutxabankek berriro betetzen du Pasibo Hautagarrietan
Eskatutako Gutxienekoa (MREL, Minimum Required Eligible Liabilities), banku batek ebazpen
eraginkor bat babesteko mantendu behar duen kapitalaren eta mendeko zorraren gutxieneko
kopurua ezartzen duena.

Ebazteko Batzorde Bakarrak (EBB), Europako Banku Batasuneko ebazpen-agintaritzak,
adierazi duenez, finantza-taldeak fondo propioen eta pasibo onargarrien kopuru bateratu bat
izan beharko du, gutxienez arrisku-esposizio osoaren (TREA) zenbatekoaren % 17,34koa eta
bere esposizioaren % 5,24koa palanka-efektuaren ratioaren (LRE) ondorioetarako.

Eskakizuna hobetu da, %17,34ra jaitsi baita

Eskakizun hori txikiagoa da 2024ko urtarrilean eskatutakoa baino, orduan % 17,71koa izan
baitzen, eta Espainiako eta Europako finantza-sistemako txikienetako bat. Gainera,
erakundeak kapitalaren % 2,5eko kontserbazio-koltxoia izan behar du, arriskuaren arabera
haztatutako aktiboei dagokienez, eta, 2025eko urritik aurrera, % 0,5eko kapital-koltxoi
antiziklikoa, Espainian dituen esposizioei dagokienez.

Azterketa bat dator Kutxabanken finantzaketa-planarekin; izan ere, 2024ko irailean, MREL
mailak eskatutako atalaseak baino handiagoak ziren: % 23,8, eta orain eskatutakoa, berriz, %
19,84 da, MREL eskakizuna nahiz kapitala kontserbatzeko koltxoia kontuan hartuz gero.

Ikuskapen Mekanismo Bakarrak babestutako ebazpen-araudiak plan xehatuak izatea
eskatzen du, bideraezintasun-kasuetan azkar kudeatzeko aukera emango dutenak, bai eta sor
daitezkeen balizko galerei eusteko baliabide propioen edo besteren fondoen tresnak eratzea
ere. Eskakizun hori kapitalarekin eta mendeko finantza-tresnekin estali behar da, hala nola
lehentasunezko partaidetzekin, mendeko zorrarekin edo senior zorrarekin.

Kaudimenduena eta eraginkorrena

Kutxabank bankurik kaudimendunena dela onartu dute, % 18,27ko CET1 (phased-in)
ratioarekin eta % 18,21eko CET1 fully loaded ratioarekin, Europako Banku Agintaritzak (EBA)
2024ko ekaineko datuen arabera egindako Gardentasun Txostenaren arabera, baita
sektorean ongien kokatuta dagoen entitatea ere eraginkortasun (% 35,97), palanka-efektu (%
8,06) eta berandutza (% 1,33) ratioetan.

Era berean, Europako Banku Zentralak erakundearentzako kapital-eskakizunei eutsi die,
berrikuspen eta gainbegiratze-ebaluazio prozesua (SREP) amaitu ondoren eta Pillar 2ren
(Pillar 2 Requirement - P2R) gainbegiratze-errekerimendua aplikatzen jarraituko zaio,
2025ean arriskuagatik haztatutako bere aktiboen % 1,20koa. Ondorioz, erakundeak
gutxieneko maila batzuk mantendu beharko ditu: % 7,675ekoa eta % 11,70ekoa CET1
Ratiorako eta Guztizko Kaudimen Ratiorako. Irailean, Kutxabank Taldearen kapital-ratioek
nabarmen gainditzen dituzte eskakizun horiek.



